
శ్రీమత్త్రికూటాచలమాహాత్మ్యము







ఆ కోటీశ్వర గేహ దక్షిణ విశాలై... నీతస్థలి

శ్రీ కల్యాణ మనోజ్ఞ వాసగతుఁడై సిద్ధిప్రదుండౌచుసు

శ్లోకుండౌ గణనాథుఁ డద్భుతగతిన్ శోభిల్లు కోటీశ్వరుం

డాకల్పాంతముగొల్చు నెమ్మదిని మోదంబంది సద్భక్తిచేన్ .6   



ఆ లోకేశ నివాస పశ్చిమదిశా వ్యాసక్త సమ్యగ్దృష

జ్జ్వాలా కల్పిత దివ్యగేహమున వాచాతీత మాహాత్మ్య సు

శ్రీ లాలిత్యవిలాస భాస  మగుచుం జెన్నొంది కన్విందు గా

సాలంకేశ్వర లింగమూర్తి యమరున్  సద్భక్త సంసేవ్యమై.
7   



కోటీశావసధాంచితోత్తరదిశా కుడ్యైక నీడంబునన్ 

సాటిన్  మించిన సత్ప్రభావ గరిమన్ సంతాన కోటీశుఁ డా

సూటిన్నిల్చి సమస్తభక్తతతికిన్  సొంపొందు సంతోష మె

ప్పాటం గల్గగజేయుఁ దన్మహిమ దెల్పన్ శక్యమే యేరికిన్.
8   



ఆ కోటీశ్వరు వామభాగమున నత్యాశ్చర్యకృద్దోణికా

నీకాధస్థిత బిల్వమూలమున వాణీనాథ సంసేవ్యమై

రాకాచంద్ర మయూఖ దీధితిని మార్కండేయ లింగంబు సు

శ్లోకంబై భవమృత్యు సంహరణమై శోభిల్లు నెంతేనియున్,
 9  



ఆ దేవేశ్వరు తూర్పువాఁకిట మహార్హస్ఫార నీలాశ్మ  శో

భా దివ్యాయత మంటపంబునము శుంభద్దృష్టిపాతంబు నా

హ్లాదం బొప్పగ లింగమూర్తి పయి లీలందీర్చు నందీశుఁ డా

మోద స్ఫూర్తివసించు యోగితతి తన్మూర్తి న్మది  న్నిల్పగన్ .
 10  



ఆ దేవోత్తము ప్రాగ్దిశా స్థలమునం దా రామలింగేశ్వరుం

డాదిబ్రహ్మమయుండు మౌనిజనతాధ్యక్షుండు మోక్షప్రదుం

డాదిత్యేందు కృశానులోచనుఁడు నిత్యానంద సంధాయియై

ప్రోది న్నిల్చి సమస్తలోకముల సమ్మోదమ్ముతోఁ బ్రోచెడిన్ . 
11   

		 ఈ పేజీలో చివరి మార్పు 25 నవంబరు 2022న 00:25కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

